
Mánadagin 9. november 
klokkan 10 verður kunnandi 
fundur í Vinnuhúsinum um 
møguleikarnar hjá vinnu­
fyritøkum í ES gransking­
arprogramminum Horizon 
2020. Tiltakið verður fyri­
skipað í samband við, at 
Granskingarráðið hevur 
vitjan av serfrøðinginum, 
Anne Haglund-Morrissey, 
ráðgeva í Directorate-Gene­
ral for Research and Innova­
tion.

Vinnuhúsið metir, at før­
oyskar fyritøkur kunnu fáa 
góðar menningar- og vakst­
rarmøguleikar, um tær søkja 

stuðul úr Horizon 2020 - ella 
eru partur í einari umsókn 
við fleiri samstarvspørtum. 

– Umframt fíggjarligan 
stuðul skal fyritøkan hugsa 
breitt, troyta síni netverk 
uttanlands og byggja upp 
altjóða samstarv, sum gevur 
innlit í nýggjar marknaðir. 

Geva íblástur
Á fundinum í Vinnuhús­
inum verður greitt frá møgu­
leikunum hjá føroyskum 
fyritøkum í Horizon 2020 
og dentur verður lagdur á 
tvørgangandi evni sum eitt 
nú tøkni og flytføri.

Vinnuhúsið vísir á, at 
samstarv millum fyritøkur 
og granskingarstovnar er 
týdningarmikið í Evropa í 
dag, og ætlanin er, at Anne 
Haglund-Morrissey skal 
geva íblástur til, hvussu vit á 
skynsaman hátt skipa sam­
størv í Føroyum og uttan­
lands.

– Endamálið er, at Før­
oyar til fulnar kunnu 
gagnnýta møguleikarnar 
í Horizon 2020, siga tey í 
Vinnuhúsinum í dag.

vilmund@sosialurin.fo

Sunnudagin vórðu haru­
hagar kring Vestmanna 
seldir. 

Sølan fór fram á Byrgi­
svegi 15, og tað var Eydna á 
Rógvi Simonsen, sum stóð 
fyri uppboðssøluni.

Úr Vestmanna verður 
sagt, at Heimihagin (norð­
an) varð seldur fyri 6.000 
krónur, Brekkurnar vórðu 
seldar fyri 10.100 krónur, 
og Norðurnesið varð selt 
fyri 12.500 krónur.

Aðrir hagar
Á heimasíðuni hjá Vest­

manna kommunu verður 
sagt, at hagar, sum áður eru 
seldir kring Vestmanna, eru 
Fjallið (seldur triðja árið av 
trimum), Dalar Heimari 
(her kann avtalast um 
byrsu fyri hvønn mannin), 
Útihagin (seldur annað árið 
av teimum), Reynið og Líðin 
eru seldir - og Heimihagin 
heimari er seldur annað 
árið av tveimum.

– Loyvt er at skjóta haru 
frá 2. november, tá goldið er 
fyri hagan, verður sagt úr 
Vestmanna.

vilmund@sosialurin.fo

– Mett verður, at føroyskar fyritøkur 
kunnu fáa góðar menningar-og 
vakstrarmøguleikar, um tær søkja stuðul 
úr Horizon 2020, heldur Vinnuhúsið

Haruhagarnir, sum seldir vórðu 
á uppboðssølu í Vestmanna 
sunnudagin, fóru fyri millum 
6.000 og 12.500 krónur hvør

Vinnuhúsið
kunnar um 
Horizon 2020 

Sunnudagin 1. 
november - allahalg
annadag - verður 
skipað fyri minn
ingarhaldum yvir tey 
sum doyðu á sjónum

Í kvøld klokkan 19 verður 
fyrsta íverksetarakafé'in, sum 
Nýskapanarhúsið - Hugskotið 
- skipar fyri. Kafé-in verður í 
Posthúskjallaranum í Tórsgøtu, 
har Óluva Zachariasen fer 
at hava samrøðu við Kirstin 
Hammer frá Gómagott og 
Torkil Jonsson frá Veita.fo

Harður 
streymur 
ávirkar 
línuveiði
Eitt línuskip er við 
Eysturgrønland og 
frystir veiðina umborð. 
Tvey frystilínuskip 
eru eisini undir 
Føroyum og fáa mest 
longu og brosmu. 

- Undir Føroyum 
eru eisini fleiri 
ísfiskalínuskip, sum fáa 
mest av toski, longu, 
brosmu og hýsu.

Á Fiskamarknaði 
Føroya vænta tey, at 
flestu línuskip, sum 
fiska undir Føroyum, 
koma inn at landa í hesi 
vikuni, tí streymurin 
verður sera harður 
síðst í vikuni. 

Um útlitini til útróður, 
vita tey á Fiskamarknaði 
Føroya at siga, at 
við rættiliga hørðum 
streymi seinni í vikuni 
- og umskiftandi 
veðri - eru útlitini til 
útróður einki serlig.

- Flestu partrolarar 
fiska upsa í løtuni, og 
fleiri koma inn at landa, 
sum vikan gongur. 
Partrolararnir hava 
brúkiligan fiskiskap, 
og umframt upsa, fáa 
skipini eisini nakað av 
blálongu sum hjáveiði.

Um djúpvatnstrol
ararnar vita tey á 
Fiskamarknaði Føroya 
at siga, at tríggir eru 
til fiskiskap; tveir 
fiska upsa, og ein 
fiskar hvítan fisk. 

- Djúpvatnstrolararnir 
koma helst inn at 
landa miðskeiðis og 
síðst í hesi vikuni.

Seinasta fríggjadag, tá 
Fiskamarknaður Føroya 
gjørdi sínar metingar 
fyri hesa vikuna, lógu 
allir trolbátarnir inni. 

- Teir fara væntandi 
útaftur, tá veðrið batnar, 
sigur marknaðurin.

vilmund@sosialurin.fo

Tað er Granskingarráðið, sum fær vitjan av serfrøðinginum, Anne Haglund-Morrissey, ið 
eisini fer at kunna um møguleikarnar hjá føroyskum vinnufyritøkum í Horizon 2020

Haruhagar 
seldir í 
Vestmanna

Sunnudagin vórðu tríggir hagar kring 
Vestmanna seldir á uppboðssølu.
Mynd: David Malik Jørgensen


